
M086: Gebetsanweisung zum Psalter

106v,1 Sinc den ſaltare unde tuͦ dine
106v,2 uenie zu iegelichemo ſalmen
106v,3 unt ſprih “Glā patri” unt “Req\&1ē et”̄
106v,4 Gip zu iegelicher uenie ein almvͦſen
106v,5 unt ein cherzen gemezzen
106v,6 nah demo mitteriſtemo uingere
106v,7 diner zeſewen hant unt tuͦ
106v,8 daz nahteſ· unt friume deſmorgeneſ
106v,9 alle die ſelmiſſe die duͦ
106v,10 megeſt. unt bit die brieſte daz
106v,11 ſi die ſele dineſ friunteſ dem
106v,12 almahtigen gote beuelhen mit
106v,13 uollemo ambahte alſame da
106v,14 men den lichnamen der erde
106v,15 beualch. Daz tu an dem ſibenten
106v,16 unt zu iegelichemo drizegiſten
106v,17 ſo chumit dir diu ſele zegeſihte
106v,18 alnah diu ſo ir dinc ſtet.

Referenzkorpus Mittelhochdeutsch v2.0 (https://linguistics.rub.de/rem) 1

https://linguistics.rub.de/rem

